
® Resumo: O concepto de drea metropolitana, que nace nos Estados Unidos cara a comezos
do século XX no dmbito da estatistica, precisa hoxe dun enfoque multidisciplinario. As
primeiras experiencias de institucionalizacion a nivel metropolitano aparecen vinculadas
d planificacidn territorial e urbana. O setenta por cen da poboacidn europea reside en
dreas metropolitanas, o que provocou que diversas institucions europeas avogasen pola
necesidade de institucionalizar a gobernanza metropolitana. En Espafia, as primeiras
estruturas metropolitanas credronse para abordar a planificacion urbanistica das dreas
metropolitanas de Madrid, Bilbao, Barcelona e Valencia. Tras un periodo marcado pola
abolicidn das primeiras estruturas metropolitanas, asistimos hoxe a un rexurdimento dos
gobernos metropolitanos que se manifesta na recente aprobacion da Lei da Area Metro-
politana de Barcelona e na presentacion dun novo anteproxecto de Lei da Area Metropo-
litana de Vigo.

e Palabras clave: Grandes cidades, dreas metropolitanas, gobernanza, asociacionismo
municipal.

e Abstract: The concept of metropolitan area, who was born in the United States to early
20th century in the field of statistics, today requires a multidisciplinary approach. The
first experiences of institutionalization at the metropolitan level appear linked to the
territorial and urban planning. Seventy per cent of Europe's population resides in me-
tropolitan areas, which has led various European institutions have advocated the need
to institutionalize metropolitan governance. In Spain, the first metropolitan structures
was created to address the urban planning of the metropolitan areas of Madrid, Bilbao,
Barcelona and Valencia. After a period marked by the abolition of the first metropolitan
structures, we are witnessing today a resurgence of metropolitan governments manifests
itself in the recent adoption of the Barcelona Metropolitan Area Act and the presentation
of a new draft law of the Vigo metropolitan area.

I. CONCEPTO, ORIXE E EVOLUCION DAS AREAS METROPOLITANAS

As aglomeracions urbanas son o resultado dun proceso de crecemento eco-
nomico e demografico que levou a poboacion a se concentrar ali onde as acti-
vidades e as expectativas son maiores, ou sexa, nas cidades e, sobre todo, nas
grandes cidades. Esta tendencia creou as veces graves problemas de desequili-
brio territorial e social.

No mundo actual, o ser humano vive de maneira maioritaria en aglome-
racions urbanas. Nos paises avanzados, as grandes cidades convertéronse nos
centros neuralxicos para o desenvolvemento dun pais. No contexto dun mundo
globalizado, as areas metropolitanas configuranse en escenarios vivos nos que
se manifestan as diversas dinamicas, econémicas, sociais, culturais e politicas.

A area metropolitana, como fenomeno territorial propio dos paises desen-
volvidos, supera a cidade mesma e representa a culminacién dun proceso de
crecemento urbano iniciado coa revolucion industrial. O feito metropolitano é
unha realidade xeneralizada en todo o mundo. Nos cinco continentes existen
areas metropolitanas integradas por entidades locais entre cuxos nucleos se
xeran vinculacions econémicas e sociais, especializacions e interdependencias,
que exceden da fronteira municipal e fan necesaria a planificacion conxunta e
a coordinacion de determinados servizos e obras.

O concepto de area metropolitana ten a sua orixe nos Estados Unidos cara
a comezos do século XX, vinculado a disciplina estatistica na que aparecen os
denominados "distritos metropolitanos” O censo de 1910 dese pais € o primei-
ro que encabeza esta categoria de clasificacion das areas urbanas. Os "distritos
metropolitanos” eran aqueles que agrupaban a gran cidade cos seus respecti-
vos suburbios adxacentes, os que constituian unidades de recollidas de datos.
En 1950 o termo foi substituido polo de “area metropolitana estandar”, e en
1960 polo de "area metropolitana estatistica estandar”, tendo como criterio o
tamafo da poboacion, a densidade e a estrutura ocupacional

Co tempo foron xurdindo novos criterios de delimitacién das areas metro-

politanas que van mais ald dos criterios estatisticos ou demograficos e que
pofien o acento nos aspectos de integracién economico-funcional’; por iso al-
guns autores? falaron de "intensidades metropolitanas” para defender que as
areas metropolitanas tefien que definirse a partir das relacidons de caracter
funcional e, polo tanto, do grao de interrelacion entre o nucleo principal e os
secundarios.

Daquela, a comprension dos fendmenos que dan lugar ao desenvolvemento
das grandes metropoles precisa hoxe dun enfoque interdisciplinario no que de-
ben intervir, entre outras disciplinas, a xeografia, a arquitectura, a economia, a
socioloxia e as ciencias politicas.

En consecuencia, o concepto de area metropolitana transcende o de cida-
de, xa que nos atopamos ante un fendmeno non so territorial, senén tamén
humano e economico. A través da referida estrutura supramunicipal créanse
fortes vinculos econdmicos e sociais cunha clara interdependencia -debido a
especializacion do tecido produtivo- que van mais alé dos limites municipais e
que, polo tanto, precisan dunha planificacion, unha xestién e unha aplicacion
conxunta e coordinada dun grupo de servizos.

Antes de ser un obxecto de estudo para os politélogos ou os especialistas
en administracions publicas, a dimension supramunicipal do feito urbano foi
estudada no ambito da ordenacién do territorio e da planificacién urbanistica.
Desde os primeiros escritos de Patrick Geddes nos inicios do século pasado, a
creacion da Asociacion para a Planificacion Rexional de América a principios
dos anos vinte e o Plan Rexional de Nova York de 1929 ata a formulacion dun-
ha teoria do goberno metropolitano por Victor Jones en 1942 ou por Robert
Wood en 1958 pasaron varias décadas. A esta tendencia non ¢ allea Espaiia,
onde a primeira institucionalizacion das areas metropolitanas aparece vincula-
da a planificacién e xestion urbanistica.?

A existencia destas realidades de caracter supramunicipal caracterizadas
pola aglomeracion urbana e polas profundas interrelacions que se xeran arre-
dor das grandes cidades creou a necesidade de articular mecanismos xuridicos

Entre outros, FOX KARL, A. 1964; FRIEDMAN, J. et al. 1965; BERRY, B. J. L. 1973; FONT, A. 1972;
COOMBES, M. G. et al. 1978, 1979; HALL e HAY, 1980

SERRA, J. (1991): “La ciutat metropolitana delimitacions, desconcentracions, desequilibris”. El fet
metropolita: Interpretacions geografiques. Paxs. 31-52. Institut d Estudis Metropolitans de Barcelona.
Barcelona.

N

£ 0 caso da Comisién de Urbanismo e Servizos Comtins de Barcelona e da Comisién de Planeamento e
Coordinacién da Area Metropolitana de Madrid. Algo semellante sucedeu en Valencia coa Lei de 1961
sobre o Plan Sur, que incrementou competencias de xestién & Corporacién Administrativa da Gran
Valencia.

e politicos que fixesen posible o goberno destes espazos.

Durante os anos 60 as areas metropolitanas en Europa e en América come-
zan a configurarse como entidades administrativas de caracter supramunici-
pal, con personalidade xuridica de dereito publico, autonomia administrativa
€ recursos propios para o cumprimento dos seus fins. Estas entidades asumen
normalmente funcions de planificacion territorial e urbanistica, de programa-
cion e coordinacidn do desenvolvemento econémico e social asi como a execu-
cion de obras de interese metropolitano e a prestacidon de determinados servi-
zos publicos habitualmente xestionados polos concellos.

En 1996 tivo lugar en Istambul a Conferencia das Nacions Unidas sobre
os asentamentos humanos, tamén chamada Habitat Il, que estivo centrada en
dous principios ou compromisos: “vivenda adecuada para todos" e "asenta-
mentos humanos sustentables nun mundo en vias de urbanizacion”. As Nacions
Unidas recofiecen como unha destacada estratexia e medio fundamental para
alcanzar os obxectivos enunciados, "a existencia dunha planificacion e xestion
verdadeiramente metropolitana” e a "necesidade de promover estratexias a es-
cala metropolitana”.

Il. 0 MARCO NORMATIVO ESTATAL DAS AREAS METROPOLITANAS

Temos que sinalar que en Espafa utilizamos a expresion area metropolitana
tanto para definir os espazos metropolitanos como para referirnos as entida-
des locais supramunicipais as que o noso ordenamento encomenda o goberno
destes espazos.

O artigo 141.3 da Constitucion espafiola de 1978 contempla a posibilida-
de de "crear agrupacidons de municipios diferentes da provincia” Este tipo de
agrupacions deberan ser requladas polas comunidades autonomas no marco
das competencias asumidas a través dos seus estatutos de autonomia.

Con bo criterio, o constituinte non precisa cales deben ser esoutras estru-
turas locais e opta por lle deferir esta tarefa ao lexislador ordinario, quen, a
sua vez, se limita a establecer a nivel basico uns perfis moi elementais e es-
quematicos de posibles tipos de entes locais para que o lexislador autonémico
complete o seu desefio de acordo co que demanden as concretas e diversas
exixencias de articulacion territorial.

Unha das pezas que o lexislador estatal Ile proporciona ao autonémico para
que as comunidades autonomas poidan contar con estruturas locais adecuadas
as exixencias de institucionalizacion e distribucion do poder no seu propio te-

rritorio € precisamente a das areas metropolitanas

A Lei 7/1985 reguladora das bases do réxime local realiza unha regulacion
con caracter de lexislacion basica das areas metropolitanas as que lles outorga
o caracter de entidade local. O artigo 43 do mencionado texto legal establece
que “as areas metropolitanas son entidades locais integradas polos municipios
de grandes aglomeracions urbanas, entre cuxos nucleos de poboacion existan
vinculacions econdmicas e sociais que fagan necesaria a planificacion conxun-
ta e a coordinacion de determinados servizos e obras".

Son as comunidades autonomas as que, logo de audiencia da Administra-
cion do Estado e dos concellos e deputacions provinciais afectadas, poderan
crear, modificar ou suprimir, mediante lei, areas metropolitanas, de acordo co
previsto nos seus respectivos estatutos de autonomia.

A lexislacion da Comunidade Autonoma determinara os 6rganos de gober-
no e administracion, nos que estaran representados todos os municipios inte-
grados na area. Asi mesmo, tamén debera determinar:

® O réxime economico e de funcionamento, que garantira a participacion

de todos eles na toma de decisions e unha xusta distribucion das suas
cargas.

® Os servizos e obras de prestacidon ou realizacién metropolitana.

e (O procedemento para a sua execucion.

Ill. AS AREAS METROPOLITANAS EN EUROPA

Na Union Europea, o setenta por cento da poboacion reside actualmente
en areas metropolitanas. Nas tres ultimas décadas a maioria dos estados eu-
ropeos operaron cambios na sua estrutura interna transferindo competencias
politicas e administrativas as esferas rexional e local. Estes cambios orixinaron
a apertura dun longo proceso de reflexion acerca da necesidade dos gobernos
metropolitanos e sobre a forma xuridica e as funciéns que estes deben asumir.

Neste marco de reordenacion territorial, na década do oitenta producese
un importante retroceso no que respecta a institucionalizacién dos gobernos
metropolitanos, xa que nos atopamos ante a abolicidn de diversas estruturas e
gobernos metropolitanos.

Na década dos 90 presenciamos a transformacion dos gobernos locais cara
a procesos de gobernabilidade territorial, centrados na intervencion combina-
da de diferentes axentes sobre territorios cada vez mais amplos, € na capaci-
dade deste sistema de actores de producir politicas publicas coherentes sobre

0 espazo metropolitano.

Na actualidade, en Europa conviven diferentes modelos de estruturas e
gobernos metropolitanos con competencias estratéxicas ou de coordinacion
nas areas de planificacion urbana e territorial, asistencia técnica, e coordina-
cion de actividades entre os diferentes niveis de administracion; transportes
e mobilidade; desenvolvemento econdmico, e ligado a este turismo, cultura,
deporte e lecer; infraestruturas de comunicacion e de servizos; a eliminacion e
tratamento dos residuos solidos e a proteccion do medio incluindo a contorna
natural.

Na actualidade exponse un rexurdimento dos gobernos metropolitanos
como resposta a necesidade de atopar formulas adecuadas para encarar os
retos de gobernar a realidade metropolitana. Unha mostra desta tendencia ¢
a recuperacion dunha autoridade metropolitana para o Gran Londres. Simul-
taneamente as eleccions aos concellos do Municipio de Londres, realizouse un
referendo sobre a creacion da AGL, en maio de 1998, que foi aprobado cun
729% dos votos. A Greater London Authority Act pasou polo Parlamento, reci-
bindo a real aprobacion en outubro de 1999. As primeiras eleccions na Greater
London Authority celebraronse no ano 2000. Os aspectos mais destacables da
Greater London Authority Act son o recofiecemento da especificidade do terri-
torio metropolitano do Gran Londres e a atribucion ao goberno metropolitano
de competencias de planificacion sectorial en areas como a planificacién, vi-
venda, o transporte ou a cultura.

A reflexion acerca da necesidade de contar con estruturas que garantan a
gobernanza a nivel metropolitano foi obxecto de diferentes documentos apro-
bados por diversas instancias europeas.

En 1995 o Comité Director das Autoridades Locais e Rexionais do Consello
de Europa estableceu un observatorio de analise nas principais areas metropo-
litanas europeas, co fin de reformular unha serie de retos sobre a planificacion,
a xestion e a organizacion dos espazos metropolitanos.

En setembro de 1996 o Comité Econdmico e Social das Comunidades Eu-
ropeas presentoulle 8 Comisidn un ditame sobre o papel da Unién Europea en
cuestions urbanas, onde se puxeron de manifesto unha serie de orientacions
politicas relativas as cuestions urbanas, enunciaronse as razons para a posta
en marcha dunha politica urbana especifica, e analizaronse os problemas, as
exixencias e as posibilidades de accion nos espazos urbanos e metropolitanos.
De entre os oito puntos estratéxicos destacaba un sobre a politica metropoli-
tana: o Consello recomendaba o fomento das formulas de cooperacion e con-
certacion entre as diferentes administracions locais responsables dun mesmo

territorio metropolitano mediante a promocion de proxectos piloto que contri-
buisen a mellorar o modelo territorial xeral.

0 ano 2000 a Organizacién para a Cooperacidon e Desenvolvemento Eco-
némico presentou o informe «Cidades para os cidadans: mellorar a gobernan-
za nas zonas metropolitanas» como un argumentario e presentacion da go-
bernanza metropolitana, unha alternativa para optimizar o potencial dunha
rexion urbana e para facilitar a sua adaptacion aos rapidos cambios socioeco-
nomicos e territoriais; a OCDE sinalou trece principios que puidesen servir de
referencia: coherencia, competitividade, coordinacion, equidade, equilibrio
orzamentario, integracion, particularidade, participacion, iniciativa intersecto-
rial, subsidiariedade e substentabilidade.

En 2001 a Comision das Comunidades Europeas presentou o Libro branco
sobre a gobernanza europea para designar as normas, procesos e comporta-
mentos que inflien no exercicio dos poderes a nivel europeo, cunha serie de
principios como a apertura, a participacion, a responsabilidade, a eficacia e a
coherencia, que reforzan os da proporcionalidade e a subsidiariedade. Sobre o
tema das areas urbanas, este documento sinalou a importancia de chegar ata
o cidadan pola via da democracia local e rexional, de maneira que as cidades
metropolitanas deben aplicar igualmente estes principios da gobernanza, entre
outras razons pola sua crecente participacion e responsabilidade nas politicas
da Union Europea.

Posteriormente, os organismos europeos iran definindo a gobernanza das
cidades e a gobernanza metropolitana como un factor de cohesion territorial.
O Ditame do Comité Econédmico e Social Europeo sobre «As areas metropolita-
nas europeas: repercusions socioeconémicas para o futuro de Europa» (2004)
avoga por que o desenvolvemento das metrdpoles europeas figure na axenda
comunitaria.

O CESE foi un dos primeiros en destacar o vinculo directo existente entre
a funcion das metrdpoles e a aplicacion da Estratexia de Lisboa. En palabras
deste drgano asesor, "as areas metropolitanas son os laboratorios da econo-
mia mundial, motores da economia e centros de creatividade e de innovacion”.
Considera o devandito comité econdmico e social que as areas metropolita-
nas "son os territorios clave para a realizacion dos obxectivos da Estratexia
de Lisboa" (econdmicos, sociais e ambientais). O CESE entende que as areas
metropolitanas son auténticos “centros de gravidade de Europa” e que estas se
atopan nunha situacién inmellorable para responder aos desafios e aproveitar
plenamente as oportunidades que derivan dos importantes cambios producidos
en Europa ao longo dos ultimos 50 anos. No entanto, o dito documento sinala

que a xestion administrativa nelas «segue reflectindo tempos pasados», o que
impide un goberno eficaz e, por conseguinte, unha politica economica eficaz.
Por iso, unha boa coordinacion entre a xestion administrativa e os axentes
economicos, e, de maneira mais ampla, entre os sectores publico e privado, €
un requisito previo para a boa gobernanza das areas metropolitanas.

O Parlamento Europeo sublifiou que «as cidades e as aglomeraciéns ou zo-
nas urbanas concentran ao 78% da poboacion da Unién Europea e constituen
un lugar onde se concentran as dificultades e un lugar onde se construe o fu-
turo. Asi mesmo, considéraas protagonistas clave do desenvolvemento rexional
e do cumprimento dos obxectivos de Lisboa e Gotemburgo.

En abril de 2007, o Comité Econdmico e Social da Union Europea emitiu un
novo ditame sobre «As areas metropolitanas europeas: repercusions socioeco-
nomicas para o futuro de Europa». Este ditame de 2007, que se integra co
de 2004 formando un todo coherente, faise eco dos debates existentes nos
diferentes estados europeos acerca da institucionalizaciéon de gobernos ou es-
truturas metropolitanas e acaba concluindo que para afrontar os novos re-
tos que deben asumir as areas metropolitanas compre establecer unha nova
organizacién da gobernanza, xa que as estruturas administrativas de outrora
demostraronse insuficientes e obsoletas.

IV. 0 FRACASO DOS GOBERNOS METROPOLITANOS EN ESPANA

Como xa tivemos ocasion de anticipar, en Espafia, do mesmo xeito que su-
cedeu noutras partes do mundo, as primeiras estruturas metropolitanas créan-
se en relacion coa planificacion urbanistica das grandes cidades.

Os primeiros ambitos metropolitanos para efectos do plan urbanistico de-
limitanse na década dos anos cincuenta e sesenta en Madrid (COPLACO), Bar-
celona (Comisiéon de Urbanismo e Servizos Comuns), Valencia (Gran Valencia)
e Bilbao (Gran Bilbao), e entre outros aspectos, son indicadores de que o cre-
cemento urbano presentaba xa dinamicas de crecemento e extension fora das
cidades centrais.

Con varios anos de atraso na incorporacidon espafiola as novas dinamicas
territoriais, a expresion "area metropolitana” en Espana recdllese legalmente
por primeira vez na Lei 121/1963, do 2 de decembro (Boletin Oficial del Esta-
do, 5-12-63) referido ao Plan da Area Metropolitana de Madrid (redaccion do
novo Plan Xeral de Ordenacion).

IV.1. MADRID

En Madrid, ainda que podemos atopar un precedente a conformacion me-
tropolitana na creacion da Comisaria Xeral do Gran Madrid, creada en 1945,
non € ata 1963 cando nos atopamos cunha auténtica institucionalizacion do
feito metropolitano coa Comision de Plan e Coordinacion da Area Metropoli-
tana de Madrid (COPLACO), que nace como un organismo autonomo, de carac-
ter urbanistico, da Administracion do Estado. Foi creado por lei en 1963 para
«promover, acordar, orientar, coordinar e fiscalizar a ordenacion urbanistican,
dentro dun ambito que comprendia vinte e tres termos municipais situados
arredor de Madrid, incluido o desta cidade. A creacion de COPLACO obedeceu
a conviccion, que se impuxo nas esferas oficiais, da necesidade de organizar
en forma coherente ese proceso de desenvolvemento urbano multipolar, e de
ordenar estratexicamente todas as intervencions que se realizasen nese te-
rritorio supramunicipal. Para o que era necesario coordinar efectivamente as
accions dos concellos (responsables da concesion de licenzas de edificacion
para satisfacer a actividade inmobiliaria privada) e as dos ministerios e demais
organismos sectoriais do Estado (responsables dos investimentos que dotan de
infraestruturas, servizos e equipamentos). Por iso, na comision estaban repre-
sentados eses organismos e eses concellos baixo a presidencia dun delegado
do Goberno. Esta estrutura organizativa, con maior peso do Estado que da Ad-
ministracion local, correspondia ao modelo mais centralista dos que se daban
noutras situacions europeas urbanisticamente semellantes, fronte a outros que
presentaban unha maior descentralizacidn sobre a esfera local.

A lei fundacional sinalaba que o principal camifio para cumprir a tarefa da
comision era que esta velase polo desenvolvemento do Plan Xeral de Ordena-
cion da Area Metropolitana, que fora aprobado ao mesmo tempo que a crea-
cién da comisidn, para o que os concellos e os organismos do Estado debian
someter as stas accions a supervision de COPLACO.

A Comision de Plan e Coordinacion da Area Metropolitana de Madrid foi
extinguida en 1983 cando asumiu a Comunidade de Madrid as competencias
en materia de ordenacion territorial ao considerarse que este instrumento non
tifa encaixe no novo modelo de Administracion autondmica.

IV.2. BARCELONA

Polo que respecta a Barcelona, temos que destacar que alguns pretende-
ron atopar un precedente da stia actual conformacion metropolitana na ldade
Media coa instauracidén do Consell de Cent que rexia, desde o seu espirito de
vincular a través de servizos e proteccidn poboaciéns de distinto peso demo-

grafico, un vasto territorio duns 450 quildometros cadrados que abarcaba desde
Castelldefels a Montgat. E este Consell de Cent o que planta cara a Felipe V
na Guerra de Sucesion do século XVIII e é este territorio o que o novo rei, ven-
cedor na guerra, fai anacos e separa en pequenos municipios independentes,
rompendo os lazos de colaboracion que os vinculaban a capital.

Con todo, o certo é que para atopar o primeiro precedente metropolitano
nos tempos contemporaneos debemos de remitirnos ao Plan Comarcal de 1953
ou Plan de Ordenacién Urbana de Barcelona e a sua area de influencia. Nel
recofiécese unha Comarca Metropolitana de Barcelona que abarca un total de
27 municipios cunha extensién de 476 km?. Para a xestion e desenvolvemento
dese plan comarcal, a través dunha lei do 3 de decembro de 1963, créase a
Comisién de Urbanismo de Barcelona, que se constitue con presenza maiorita-
ria da Administracion estatal e a que se Ile atribuen as funcions de elaborar e
aprobar inicial e provisionalmente as revisions do plan xeral e definitivamente
os plans de desenvolvemento.

En 1960 aprobase a Lei especial de Barcelona, mediante a cal se transforma
a Comision de Urbanismo de Barcelona en Comisidn de Urbanismo e Servizos
Comuns, engadindose as competencias urbanisticas as de transportes, abaste-
cemento de augas, eliminacién de residuos e outras que se declaren de "inte-
rese comarcal”, logo de audiencia aos concellos.

No ano 1974, a través do Decreto-lei 5/1974, do 24 de agosto, créase a
Corporacion Metropolitana de Barcelona, a Unica das entidades creadas nese
periodo con natureza xuridica de entidade local e que asume as funcions que
ata ese momento vifia desempefando a Comision de Urbanismo e Servizos Co-
muns. O ambito desta entidade local supramunicipal ¢ o mesmo dos 27 conce-
llos incluidos no Plan Metropolitano.

Coa posta en marcha do sistema autondmico producense tensidns entre a
Corporacion Metropolitana de Barcelona e o novo Goberno da Generalitat de
Catalunya. Estas tensions levan a disolucion da Corporacion Metropolitana,
que se produciu a través da Lei 7/1987, do 4 de abril, do Parlament de Cata-
lunya, que establece e regula actuacidns publicas especiais na conurbacion de
Barcelona e nas comarcas comprendidas na sua area de influencia. A devandi-
ta lei acorda a creacién de duas entidades metropolitanas de caracter secto-
rial: unha para os servizos hidraulicos e os residuos e outra para o transporte.

A Entitat Metropolitana de Serveis Hidraulics i Tratament de Residus de
Barcelona foi creada en 1990 co obxecto de programar, realizar e coordinar os
servizos municipais de captacion, tratamento e distribucion de auga potable, e
o tratamento e evacuacion das augas residuais. Asi mesmo, ten competencias

na realizacion de obras e prestacion de servizos de tratamento, aproveitamen-
to e eliminacion de residuos solidos urbanos.

A Entitat Metropolitana do Transport de Barcelona foi creada en 1989 para
coordinar dos servizos de transporte publico urbano de viaxeiros dos munici-
pios do seu ambito territorial. Asi, encargase de planificar, ordenar e xestio-
nar os servizos de transporte publico interurbano de viaxeiros cuxo itinerario
transcorra integramente dentro do ambito territorial de actuacion da Entidade.
Ademais, presta o servizo de metro en Barcelona, en coordinacion coa Gene-
ralitat; exerce a intervencion administrativa nos servizos de transporte publico
de viaxeiros en automobiles; programa o trafico na rede viaria basica definida
polo Plan Territorial Parcial e polo Plan Intermodal de Transportes, e presta
asistencia técnica aos municipios en materia de trafico urbano.

1V.3. VALENCIA

Tamén no caso de Valencia atopamonos cunha estruturacion metropolitana
vinculada a planificacion territorial. En 1946 producese a aprobacion do Plan
Xeral de Ordenacion Urbana de Valencia e a sua Comarca. que se propon orde-
nar unha franxa urbana duns 422 km?, integrada por 30 municipios. Para xes-
tionar a execucion do plan, créase a Corporacidn Administrativa Gran Valencia,
cuxas funcidns se determinan na Lei de bases do 18 de decembro de 1946 e
no Decreto do Ministerio de Gobernacion do 14 de outubro de 1949. A Lei de
1961 sobre o Plan Sur incrementoulle as competencias de xestion & Corpora-
cion Administrativa da Gran Valencia

A Corporacién Gran Valencia xestionou tamén o Plan Xeral de Ordenacidn
Urbana de Valencia e Comarca de 1966 e foi responsable do desenvolvemento
de importantes obras de infraestrutura.

Como sucedeu con outras institucions similares, a Corporacion Gran Va-
lencia non atopou encaixe no novo Estado autondmico e por medio da Lei da
Generalitat Valenciana 12/1986, do 31 de decembro de 1986, procediase a sua
disolucidn e suspendiase o Plan de Valencia e a sua comarca de 1966 mentres
0s municipios recuperaban as competencias urbanisticas sobre o seu territorio
municipal. Ao mesmo tempo credbase o Consell Metropolita de L'Horta (CMH),
incorporando a este os 44 municipios da comarca de L'Horta, encargandose a
Direccion Xeral de Urbanismo da Conselleria de Obras Publicas da redaccion
das “"Normas de Coordinacion Metropolitana”, normas que finalmente viron a
luz en 1988.

A Lei de creacion do Consell Metropolita de L'Horta foi modificada pola Lei
4/1995, do 16 de marzo, da Generalitat Valenciana, da area Metropolitana de

L'Horta, que tentou paliar determinadas disfuncions da citada entidade refe-
rentes as suas competencias e organizacion.

Esta entidade metropolitana foi suprimida pola Lei 8/1999, do 3 de decem-
bro, da Generalitat Valenciana. Segundo manifesta o predmbulo desta lei, a
razon da supresion estriba no intento de fuxir da creacion de 6rganos dotados
de rixidas e poboadas estruturas permanentes, asi como na vontade de buscar
formulas de xestion mais axiles e eficaces.

En consonancia coa vision que inspirou a disolucion do Consell Metropo-
lita de L'Horta, a Lei das Cortes Valencianas 2/2001, do 11 de maio, de crea-
cion e xestion de areas metropolitanas na Comunidade Valenciana aposta por
unha nova forma de organizacion, as entidades metropolitanas sectoriais, para
aqueles fluxos urbanos que requiran a prestacion dun determinado servizo pu-
blico. En lifia co que xa sucedera en Barcelona, a través de duas disposicions
adicionais desta lei, créanse a Entidade Metropolitana de Servizos Hidraulicos
e a Entidade Metropolitana para o Tratamento de Residuos, con diferentes am-
bitos territoriais na medida en que non participan nas ditas entidades todos os
concellos que formaban parte da entidade extinta.

A Entidade Metropolitana de Servizos Hidraulicos de Valencia foi creada en
2002 para prestar o servizo de auga en alta, producion e subministracion ata o
punto de distribucién municipal, ademais de exercer as facultades recofiecidas
nesta materia as corporacidons locais na Comunidade Valenciana.

A Entidade Metropolitana para o Tratamento dos Residuos foi creada en
2002 para prestar os servizos de valoracion e eliminacidn de residuos urbanos,
de acordo cos obxectivos marcados pola Generalitat Valenciana, a través da
normativa sectorial e de conformidade cos instrumentos de planificacion nela
previstos.

IV.4. BILBAO

En Bilbao atopamos a primeira mostra de planificacion metropolitana no
Plan Xeral de Ordenacion Comarcal de Bilbao de 1945. Para xestionar o seu
desenvolvemento, creouse un novo ente administrativo: a Corporacién Admi-
nistrativa do Gran Bilbao. En 1964 aprobouse a revision do plan, o chamado
Plan Xeral de Ordenacion Urbana de Bilbao e a sua Comarca, que continuaba
e repetia boa parte das formulacions e proxectos xa previstos que seguian sen
realizarse

Tras a posta en marcha do Estado autondmico, a Lei vasca do 18 de decem-
bro de 1980 extinguiu a Corporacion Administrativa do Gran Bilbao sen subs-
tituila por ningn mecanismo institucional de alcance metropolitano, nin xeral

nin sectorial. Desde alguns sectores considerouse un erro a supresion desta
entidade pola necesidade de establecer mecanismos de coordinacion no ambi-
to urbanistico a escala metropolitana.

Os principais municipios da comarca e area metropolitana, Bilbao e Bara-
caldo constituiron en 1992 xunto coa Deputacion de Biscaia e as administra-
cions nacional e autondmica a entidade Bilbao Ria 2000 para a rexeneracidn
urbanistica de Bilbao e a sua contorna, precisamente por ser estes os muni-
cipios mais castigados pola intensa actividade industrial e a gran cantidade
de solos contaminados e ruinas industriais que derivaron daquela actividade.
Entre os proxectos que impulsou esta institucion atopanse a recuperacion de
Abandoibarra, outro solo industrial e onde actualmente se situan o Museo Gu-
ggenheim e o Palacio Euskalduna.

Paralelamente, existe a asociacion Bilbao Metropole-30, constituida en
1991 polo Concello de Bilbao, a Deputacién Foral de Biscaia e Goberno Vas-
co, e diversas entidades publicas e privadas para a revitalizacion do Bilbao
metropolitano.

V. CAUSAS DO FRACASO DAS PRIMEIRAS ESTRUTURAS
METROPOLITANAS EN ESPANA

Se queremos aproximarnos as causas que levaron nos anos 80 a disolucion
das estruturas metropolitanas creadas durante o Réxime de Franco, non pode-
mos esquecer que catro organismos metropolitanos creados en Espafia durante
o franquismo eran instrumentos ministeriais, primeiro da Gobernacién e logo
do Ministerio da Vivenda, coa excepcién de Barcelona, que a partir de 1974 se
transformou en entidade local.

Tamén debemos lembrar que a vinculacion destas estruturas metropolita-
nas ao urbanismo da Administracion central, sé ampliada a xestion de servizos
en Barcelona e Valencia, non atopaba ninglin encaixe no noso ordenamento
constitucional na medida en que a lexislaciéon e a xurisprudencia reforzaron o
caracter municipal do plan e a xestién urbanistica.

Polo que respecta ao caso de Madrid, temos que significar que a resposta
a necesidade de gobernanza metropolitana estruturouse a través dunha das
formulas que funciona con éxito noutras partes do mundo, a cidade-rexion.

No caso de Barcelona as razons da disolucion da Corporacion Metropoli-
tana hai que buscalas na dificil convivencia que se produciu entre o nivel au-
tondmico e metropolitano, orixinandose tensions que tiveron moito que ver

na decision de suprimir a entidade. Non podemos esquecer que o 70% da po-
boacion de Catalunya reside na area metropolitana de Barcelona, o que nos da
unha idea do poder politico que se alberga nese territorio

No caso de Valencia, hai que indicar que tampouco foron alleos @ decision
de disolver o Consell Metropolita os desencontros politicos que se produciron
no nivel interno e entre esta institucion e o nivel autonémico de Goberno.

VI. 0 REXURDIMENTO DAS AREAS METROPOLITANAS EN ESPANA

Despois das experiencias que acabamos de analizar, todo parecia indicar
que tras os intentos errados de constituir gobernos metropolitanos dotados de
amplas competencias, os novos intentos de establecer unha gobernanza me-
tropolitana deberian encamifnarse a través de estruturas de caracter funcional
para a xestidn de servizos concretos e carentes de carga politica. Ese era o mo-
delo que se intuia especialmente tras as experiencias de Barcelona e Valencia.

Asi, chegabamos ao ano 2010 e as unicas entidades metropolitanas que
existian en Espafia aplicando criterios estritos eran as creadas en Barcelona
e en Valencia tras a disolucion das suas areas metropolitanas. Ainda que non
€ menos certo que se aplicamos criterios mais laxos puidésemos atopar un
numero superior, xa que algunhas leis autondmicas deron acollida a concep-
tos especificos para aludir realidades de natureza esencialmente idéntica a das
areas metropolitanas, como sucede coas “"aglomeraciéns urbanas” da Xunta de
Andalucia.

No entanto, a segunda década do século XXI devolveu a actualidade o de-
bate sobre a necesidade de contar con gobernos metropolitanos dotados de
importantes competencias. A este debate contribluen decididamente a resu-
rreccion da area Metropolitana de Barcelona e a presentacion dun borrador do
anteproxecto de lei da Area Metropolitana de Vigo.

VI.1. 0 RENACEMENTO DA AREA METROPOLITANA DE BARCELONA

Como tivemos ocasion de analizar, as leis do Parlament de Catalunya de
1987 fixeron desaparecer a Corporacion Metropolitana de Barcelona e acorda-
ron a sua substitucion por duas novas entidades metropolitanas: a Entidade do
Medio Ambiente, integrada por dezaoito municipios, e a Entidade Metropolita-
na do Transporte, da que forman parte 32 municipios.

Como resposta politica 4 actuacion da Generalitat de Catalunya, un bo nu-
mero de municipios que pertenceran a desaparecida Corporacién Metropolita-

na de Barcelona crearon a Mancomunidade de Municipios da area Metropoli-
tana de Barcelona, integrada inicialmente por vinte e catro municipios.

A pesar da disolucion da Corporacion Metropolitana de Barcelona, o ambito
que debuxan a totalidade do trinta e seis municipios incluidos nalgunha deste
tres novas entidades metropolitanas, que conta cunha extension de 636 km? e
unha poboacion de 3.180.000 habitantes, continuou cofiecéndose como “Area
Metropolitana de Barcelona”, a pesar da sua falta de recofiecemento institu-
cional e da dificil convivencia desta realidade metropolitana coa complexa es-
trutura institucional creada polo Goberno autonomico.

0 mesmo ano 1987 en que se pufa fin & Corporacién Metropolitana de
Barcelona, o Parlament de Catalunya aprobaba unha lei pola cal se establecian
corenta e unha comarcas con natureza de entidades locais. O ambito cofiecido
como Area Metropolitana de Barcelona inclie a totalidade da comarca do Bar-
celonés e parte das comarcas do Baix Llobregat, Maresme e Vallés Occidental.
Malia a complexidade que supuiia a simultaneidade das entidades metropoli-
tanas e as novas comarcas, estas tiveron e tefien ainda os seus propios 6rganos
de Goberno e exercen as competencias que a lei comarcal lles concede.

Tras un longo camifio non exento de obstaculos, o Parlament de Cata-
lunya aprobou por unanimidade en xullo de 2010 a Lei 31/2010, que crea a
Area Metropolitana de Barcelona e regula a sta organizacion, competencias e
financiamento.

A nova lei define a Area Metropolitana de Barcelona como un ente local
supramunicipal de caracter territorial integrado polos municipios da conurba-
cion de Barcelona entre os que hai vinculacions econdmicas e sociais que fan
necesaria a planificacidn de politicas publicas e a implantacion de servizos de
forma conxunta.

0 numero de municipios que integran a Erea Metropolitana de Barcelona
determinouse partindo dos que actualmente forman parte dalgun do tres entes
existentes. Asi mesmo, a lei determina o procedemento para incorporar novos
municipios a vez que regula o proceso de extincion das duas entidades me-
tropolitanas, asi como o proceso de traspaso efectivo da Mancomunidade de
Municipios 4 nova Area Metropolitana de Barcelona.

A nova area metropolitana asumira as competencias que exercen as actuais
entidades metropolitanas do transporte, de servizos hidraulicos e tratamento
de residuos e a Mancomunidade de Municipios e, en materia de urbanismo, as
competencias previstas na lexislacion urbanistica vixente.

A lei determina un modelo organizativo da Area Metropolitana de Barcelo-
na que garante a representatividade proporcional de todos os municipios que

a integran. Os drganos de goberno que establece a lei son o Consello Metropo-
litano, o presidente ou presidenta, a Xunta de Goberno e a Comision Especial
de Contas. Tamén determina a posibilidade de que o Consello Metropolitano
poida crear calquera outro 6rgano complementario.

Configurase a facenda metropolitana coa reordenacion da situacion exis-
tente para que o sistema de financiamento responda as singularidades e ne-
cesidades dunha gran conurbacion urbana e as atribucions asignadas a Area
Metropolitana de Barcelona.

A lei consta dun titulo preliminar e seis titulos, aos que seguen once dispo-
sicions adicionais, cinco disposicions transitorias, unha disposicidn derrogato-
ria e duas disposicidns derradeiras.

Esta aposta da Generalitat de Catalunya pola institucionalizacion dun novo
Goberno metropolitano para Barcelona parece marcar un punto de inflexion
na dinamica metropolitana imperante en Espafia e esta a ser obxecto de se-
guimento pola doutrina cientifica e por aquelas comunidades que ainda non
atoparon a solucion adecuada aos problemas da gobernanza metropolitana.

VI.2. O ANTEPROXECTO DA LEI DA AREA METROPOLITANA DE VIGO

Coincidindo no tempo coa resurreccion da Area Metropolitana de Barce-
lona, a Xunta de Galicia retomou o proxecto de dotar a Vigo e a sua zona de
influencia dun Goberno metropolitano dotado de importantes competencias.
Asi, en novembro de 2010 o conselleiro de Presidencia, Administracions Pu-
blicas e Xustiza presentaba aos alcaldes do catorce concellos que integraran
a nova entidade supramunicipal un borrador de anteproxecto de lei que foi
sometido a exposicion publica durante os meses de decembro e xaneiro e que
actualmente se atopa en fase de tramitacion interna por parte do executivo
autonomico.

O proxecto de dotar a area que se articula arredor da primeira cidade de
Galicia dun instrumento adecuado para a gobernanza metropolitana non cons-
titue unha novidade en si mesmo, sendn que responde a un anhelo colectivo
que veu tomando forma institucional nas duas ultimas décadas.

Xa na declaracion institucional subscrita en agosto de 1991 polos once al-
caldes constituintes da Mancomunidade da Area Intermunicipal de Vigo se fai
referencia a creacion deste ente asociativo como un primeiro paso que deberia
culminar coa formaciéon dunha area metropolitana.

Esta vontade dos concellos foi referendada a través da denominada De-
claracién de Soutomaior, aprobada en 1999 e por medio da cal os alcaldes
integrantes na mancomunidade valoran o traballo realizado desde esta insti-

tucion supramunicipal como un proceso previo absolutamente necesario, pero
reafirmanse no convencemento politico de avanzar cara a figuraa da area me-
tropolitana desde a libre vontade de cada un dos concellos.

Esta lifa tivo a sua continuacion na Declaracion de Nigran, no ano 2000,
coa participacién activa dos concellos de Cangas e Moafa. Nesta declara-
cion, aprobada de maneira unanime polos alcaldes dos catorce municipios que
hoxe se van integrar na Area Metropolitana de Vigo, contéfiense os elemen-
tos estruturais que conformarian a nova entidade metropolitana, o nucleo de
competencias basicas que debe desempefar a area metropolitana, a vez que
se pacta o peso que debe ter cada concello nos drganos do futuro Goberno
metropolitano.

Como antecedente proximo do borrador que agora se presenta, compre si-
nalar o proxecto de Lei de creacion da area Metropolitana de Vigo, que fora
aprobado polo Consello da Xunta de Galicia o 13 de xaneiro de 2005 seguindo
0 camifio marcado polo traballo en comun dos concellos. A tramitacion des-
te proxecto lexislativo ante o Parlamento de Galicia non chegou a finalizarse
como consecuencia da convocatoria anticipada dunhas elecciéns autondmicas,
que se celebraron o 19 de xufio de 2005 e que trouxeron un cambio nas maio-
rias parlamentarias.

Baixo o Goberno xurdido das eleccions de 2005, o proxecto de creacion da
area Metropolitana de Vigo entrou en via morta, malia os multiples estudos
realizados e a iniciativa lexislativa popular promovida pola Federacion de Aso-
ciacions de Vecifios de Vigo.

O texto presentado en novembro de 2010 pola Xunta de Galicia consta de
cinco capitulos cun total de 27 artigos, cinco disposicions adicionais, unha dis-
posicion transitoria e duas disposicions derradeiras.

Partindo dun proceso de reflexién que ten en conta o camifio percorrido na
ultima década, do estudo de viabilidade realizado pola Universidade de Vigo e
das achegas recibidas dos concellos que se integraran na area metropolitana, a
lei pretende ir mais ald do proxecto de 2005, establecendo un Goberno metro-
politano que vai desempefar importantes competencias que ata hoxe vifieron
sendo xestionadas polos concellos ou pola propia Comunidade Auténoma.

Asi, preténdese que a nova entidade supramunicipal asuma competencias
en materia de promocion econdmica e emprego, € servizos sociais, turismo e
promocidn cultural, transporte publico de viaxeiros, medio ambiente, ordena-
cion territorial e cooperacion urbanistica.

Facéndose eco da necesidade de evitar solapamentos entre as diferentes
administracions publicas que actuan sobre o territorio, o borrador de ante-

proxecto de lei expdn a creacion dun Comité de Cooperacidn no que van parti-
cipar a Administracion metropolitana, a autondmica e a provincial.

Por ultimo, temos que destacar que, en lifa coas recomendaciéns do Co-
mité Econdmico e Social Europeo sobre a contribucidn que poden realizar as
areas metropolitanas 4 posta en marcha da sociedade do cofiecemento, a Area
Metropolitana de Vigo asumira un importante papel na difusién e utilizacién
das novas tecnoloxias da informacion e comunicacion, incorporando a meto-
doloxia de traballo en rede e facilitando a posta en marcha da Administracion
electronica nos municipios integrados.

En calquera caso, temos que ter en conta que o borrador que foi presentado
en novembro de 2010 atopase nestes momentos en fase de tramitacion inter-
na, unha vez finalizada a fase de exposicion publica e audiencia aos concellos,
e que esta previsto que este poida ser remitido ao Parlamento de Galicia antes
de que finalice o primeiro semestre do ano en curso, logo da sua aprobacion
pola Xunta de Galicia.

Tras mais de duas décadas marcadas pola incerteza e a posta en cuestion
dos gobernos metropolitanos, todo parece indicar que comezan a soprar ven-
tos favorables para a gobernanza metropolitana en Europa e en Espafa.

